
Concello de Vilalba

ACORDO REGULADOR DO PREZO PUBLICO POLA PRESTACION DO SERVIZO
DO PUNTO DE ATENCION A INFANCIA (PAI) DO CONCELLO DE VILALBA

(Ordenanza numero 76)

Artigo 1.- Obxecto

En uso das facultades concedidas polos artigos 133 e 142 da Constitucion Espariola e
artigo 106 da Lei 7/85 reguladoras das bases do Réxime Local e artigos 41 a 44 do
Real Decreto Lexislativo 2/2004, de 5 de marzo, polo que se aproba o Texto refundido
da Lei requladora das facendas locais, o Concello de VILALBA aproba o prezo polo
servizo do Punto de Atencion a Infancia (0-3) dependentes do Concello de Vilalba, que
se rexera pola presente ordenanza, asi como pola citada normativa, e demais que

resulte de aplicacion.

Artigo 2.- Suxeitos obrigados

Estan obrigados ao pagamento das cantidades que se establecen como prezo as/os
nais/pais dos nenos e das nenas en situacion de alta nos centros sinalados no artigo
anterior, no seu defecto, os/as familiares ou titores/as legais a quen corresponda o

exercicio da patria potestade.

Artigo 3.- Pagamento

O pagamento das cotas, sen prexuizo do establecido no artigo 5 desta Ordenanza,
realizarase mensualmente nos vinte primeiros dias do mes seguinte, mediante

domiciliacion bancatria.

Salvo o disposto no artigo 5 desta Ordenanza, a falta de asistencia da nena ou do
neno ao centro non supon reducion nin exencion da cota mentres non se formalice a

baixa correspondente.

A falta de pagamento de duas mensualidades consecutivas ou tres alternas, sen

prexuizo da sua esixencia polo procedemento administrativo de constrinximento,

orixinara a perda do dereito a praza.

Artigo 4. Regras e definicidons para a determinacion do importe que se vai pagar

Para a determinacioén do importe mensual que van pagar as persoas obrigadas ao
pagamento dos prezos publicos determinados no anexo desta Ordenanza, teranse en
conta as especificacions recollidas no dito anexo. Para os efectos da aplicaciéon do
anexo, a renda per capita mensual da unidade familiar computarase segundo as
seguintes regras:

o Entenderase por unidade familiar a formada polos cénxuxes non separados
legalmente e:

a) Os/as fillos/as menores, con excepcion dos que, con consentimento dos/as
pais/nais, vivan independentes destes/as.

b) Os/as fillos/as maiores de idade incapacitados xudicialmente suxeitos a
patria potestade prorrogada ou rehabilitada.

c) Os/as fillos/as maiores de dezaoito anos discapacitados cun grao de

discapacidade superior ao 33 por cento.

A determinaciéon dos membros da unidade familiar realizarase atendendo a situacion
existente no 31 de decembro do ano a que se refiran os datos econémicos a que se

refiren as seguintes regras.

o Tomarase o importe dos ingresos totais da unidade familiar, que sera o
resultado da agregacion das rendas do exercicio anterior a aquel en que dea comezo
0 curso escolar, no cal se pretenda que produza efectos, de cada un dos membros da
unidade familiar, calculadas por agregacion da base impofible xeral coa base
impofible do aforro, calculadas segundo os criterios establecidos na normativa do

imposto sobre a renda das persoas fisicas.

O importe dos ingresos totais da unidade familiar sera acreditado, mediante a
presentacion das copias certificadas pola Administracion tributaria das declaracions do

IRPF ou a certificacion de ingresos das persoas que non presentasen as declaracions

do IRPF.

A documentacion anterior podera ser substituida pola correspondente autorizacion a
Administracién con competencia en materia de escolas infantis 0-3 para obter os datos
necesarios para determinar 0s ingresos totais para estes efectos a ftravés da

correspondente administracion tributaria.

. O importe anterior dividirase polo numero de membros computables da
unidade familiar. No caso de familias monoparentais, incrementarase nun 0,8 o
numero real de membros que compofien a unidade familiar. Entendese por familia
monoparental a que retina os requisitos establecidos no artigo 13 da Lei 3/2011 de 30
de xufio de apoio a familia e a convivencia de Galicia. Esta condicion acreditarase co
certificado emitido polas autoridades autonémicas competentes.

o A renda per capita mensual sera o resultado de dividir o importe anterior por

doce.

Artigo 5. Réxime de reserva e suspension temporal da cota

1. Os suxeitos obrigados a que fai referencia o artigo 2 non teran a obriga de aboar a
cota correspondente a atencién educativa durante os seguintes periodos:

a) O mes de vacacions anual da/o nena/o. En aqueles casos en que as vacacions
sexan desfrutadas por quincenas o desconto farase efectivo cando se tefia desfrutado
a segunda quincena.

b) Cando por calquera motivo distinto ao periodo de vacaciéns anuais o centro
permaneza pechado por un periodo superior a quince dias naturais. En ambos os

dous casos a suspension realizarase de oficio.

2. No caso de ausencias de ata 3 meses debidamente xustificadas, e sendo
reservada a praza polo centro nos termos previstos no artigo 31 do Regulamento de
réxime interior do Punto de Atencion a Infancia respecto do servizo de asistencia
educativa, manterase a bonificacion do 100 por cen da cota na primeira mensualidade,
debendo ser abonada integramente nas duas mensualidades seguintes para a reserva

da praza.

Disposicion Final

O presente acordo regulador entrara en vigor ao dia seguinte da sta publicacién no
Boletin Oficial da Provincia de Lugo, e permanecera en vigor ata a sta modificacién ou

derrogacion expresa.

ANEXO

Tarifas
1.- Prezo da atencion educativa:
O prezo pola atencion educativa en xornada completa no PAIl dependente do Concello de

Vilalba fixase en 169,26 € mensuais.

Segundo a renda per capita mensual da unidade familiar, sobre este prezo aplicaranse as

sequintes reducions:

Renda per capita Xornada Media xornada

completa

Ata 30% IPREM 0€/mes 0€/mes
Entre o 30% e inferior ao 50% IPREM 0€ 0€
Entre o 50% e inferior ao 75% IPREM 34,91€/mes 17,56€/mes
Entre o 75% e inferior ao 100% IPREM 69,81€/mes 34,91€/mes
Entre o 100% e inferior ao 125% IPREM 112,13€/mes 56,06€/mes
Entre o 125% e inferior ao 150% IPREM 133,29€/mes 66,65€/mes
Entre o 150% e inferior ao 200% IPREM 147,05€/mes 73,52€/mes
Superiores ao 200% IPREM 169,26€/mes 84,63€/mes

2.- Prezo dos servizos complementarios:

1-. Horario ampliado: o prezo mensual de cada hora solta en que se incremente o horario
normal sera de 21,16 euros. O prezo da hora extraordinaria non estara suxeito a

reducion ningunha.
3.- Bonificacions:
Teran unha bonificacion do 100% na atencién educativa todos os nenos e nenas
matriculados na escola con independencia do niimero de irmans, nos termos previstos no

apartado 7 da disposicion Adicional Novena da Lei 13/2008, de 3 e decembro , de

servizos sociais de Galicia.

Publicacién texto integro BOP numero 194 do 25/08/2025

